
<<Հայաստանի Հանրապետության կառավարության 2008 թվականի հուլիսի 24-ի N 830-Ն որոշման մեջ լրացումներ և փոփոխություն կատարելու մասին>> ՀՀ կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	ՀՀ Նախագահի աշխատակազմ
Լրամշակված նախագծի վերաբերյալ 27.12.2014թ. N ղ-2327 գրություն


	Ելնելով միասնական մոտեցում ցուցաբերելու և կարգավորվող հարցերի համակարգային լուծման անհրաժեշտությունից` առաջարկում ենք Հայաստանի Հանրապետության պաշտպանության նախարարության և գլխավոր շտաբի կառուցվածքային ստորաբաժանումների ղեկավարների և հավասարազոր պաշտոններ զբաղեցնող անձանց սպասարկման համար ավտոմեքենաների չափորոշիչների նախատեսվող փոփոխություններն իրականացնել ոչ թե ՀՀ պաշտպանության և ՀՀ ֆինանսների նախարարների համատեղ նորմատիվ հրամանով, այլ դրանք ներառել Հայաստանի Հանրապետության կառավարության 2008 թվականի հուլիսի 24-ի N 830-Ն որոշման մեջ: 
Որոշման նախագծի վերաբերյալ սկզբունքային դիտողություններ չկան:
Միաժամանակ առաջարկվում է նախագծով սահմանվող նոր <<Խումբ V>>-ի 1-ին կետում` <<Հայաստանի Հանրապետության զինված ուժերի գլխավոր շտաբի պետ>> բառերից ետո լրացնել <ՀՀ Նախագահի գլխավոր ռազմական տեսուչ, ՀՀ Նախագահի գլխավոր ռազմական տեսչի առաջին տեղակալ, ՀՀ Նախագահի գլխավոր ռազմական տեսչի տեղակալ>> բառերը
	Ընդունվել է:
Ընդունվել է:


	2.
	ՀՀ արդարադատության նախարարություն
	Դիտողություններ և առաջարկություններ չկան:
	Ընդունվել է ի գիտություն:

	3.
	ՀՀ ֆինանսների նախարարություն
Լրամշակված նախագծի վերաբերյալ 09.10.2014թ. N 02/82-5/16833-14 գրություն
	1. Նախագծի տեքստի վերաբերյալ`
Նախագծի 1-ին կետի 2-րդ ենթակետով նախատեսվում է լրացում կատարել Որոշման 2-րդ կետի 2-րդ ենթակետում, մինչդեռ նշված ենթակետով սահմանվում են դրույթներ Որոշման 1-ին կետով նախատեսված կազմակերպությունների կարիքների համար ձեռքբերված ծառայողական ավտոմեքենաների վերաբերյալ, ուստի անհրաժեշտ է լրացումը կատարել առանձին կետով:

2. Ինչ վերաբերում է Նախագծի ընդունման նպատակահար-մարությւանը, ապա հայտնում ենք հետևյալը.
Որոշմամբ արդեն իսկ սահմանված են ՀՀ պետական մարմինների, պետական հիմնարկների, պետական ոչ առևտրային կազմակերպությունների ծառայողական (բացառությամբ պաշտոնատար անձանց կամ աշխատողների սպասարկման համար չնախատեսված հատուկ նշանակության) ավտոմեքենաների առանձին չափորոշիչները, և ՀՀ պաշտպանության նախարարության համար առանձին ավտոմեքենաների չափորոշիչների սահմանումը գտնում ենք ոչ նպատակահարմար: Ինչ վերաբերում է Նախագծի հիմնավորմանը, թե Որոշմամբ սահմանված չափորոշիչներին բավարարող ավտոմեքենաները հնարավոր չի լինում օգտագործել կլիմայական և ռելիեֆային բարդ պայմաններ ունեցող տարածքներում, որով պայմանավորված, անհրաժեշտ է ձեռք բերել հատուկ նշանակության ավտոմեքենաներ, ապա հայտնում ենք, որ հատուկ նշանակության ավտոմեքենաների ձեռքբերումը, հրատապ անհրաժեշտության դեպքում, հնարավոր է իրականացնել համապատասխան հիմնավորումների առկայության պարագայում: Միաժամանակ, նման բացառության սահմանումը ՀՀ պաշտպանության նախարարության գծով, գտնում ենք ոչ նպատակահարմար` նկատի ունենալով, որ դա հետագայում կարող է հանգեցնել ՀՀ պետական այլ մարմինների կողմից ևս նման բացառությունների նախատեսման հնարավորության:
Նախագծի 1-ին կետի 2-րդ ենթակետով նախատեսվող լրացման վերջում նշված <<Հայաստանի Հանրապետության պաշտպանության նախարարության համակարգում սույն կետում թվարկված պաշտոններին հավասարեցված պաշտոններ զբաղեցնող անձինք>> արտահայտությունը տարակարծությունների տեղիք է տալիս, ուստի անհրաժեշտ է այն հստակեցնել:
Ինչ վերաբերում է նախագծի ընդունման նպատակահարմարու-թյանը, ապա հայտնում ենք հետևյալը.

Նախագծի ընդունումը կհանգեցնի ՀՀ պաշտպանության նախարարության պաշտոնատար անձանց համար համատարած բարձրարժեք մեքենաների ձեռքբերմանը, որոնց զգալի մասը, ըստ էության չի օգտագործվելու կլիմայական և ռելիեֆային բարդ պայմաններ ունեցող տարածքներում:

Հարկ է նշել, որ Նախագծի ընդունումը կհանգեցնի բարձրարժեք մեքենաների ձեռքբերմանը և դրանց պահպանման ծախսերի ավելացմանը, իսկ նման բացառության սահմանումը ՀՀ պաշտպա-նության նախարարության գծով նպատակահարմար չէ` նկատի ունենալով, որ դա հետագայում կարող է հանգեցնել ՀՀ պետական այլ մարմինների կողմից ևս նման բացառությունների նախատեսման հնարավորության: 
	Նախագծի տեքստը խմբագրվել է ՀՀ Նախագահի աշխատակազմի առաջարկության համաձայն:
Նախագծում կամ դրա հիմնավորման մեջ խոսք չի գնում հատուկ նշանակության ավտոմեքենաների ձեռքբերման մասին: Նախագծի ներկայացումը պայմանավորված է ՀՀ պաշտպանության նախարարության գործունեության բնույթից ելնելով  առավել բարձր աշխատանքային ծավալներով ծառայողական ավտոմեքենաների ձեռքբերման անհրաժեշտությամբ:
Ներկայացված մտավախությունը, թե ՀՀ պաշտպանության նախարա-րության համար առանձին չափորոշիչների սահմանումը կարող է հանգեցնել այլ պետական մարմինների կողմից ևս նման բացառության նախատեսման հնարավորություն, արադարացված չէ` հաշվի առնելով ՀՀ ՊՆ գործունեության առանձնահատուկ բնույթը:
ՀՀ ՊՆ համակարգի զինվորական պաշտոնների հիմնական խմբերին հավասարեցված պաշտոնների ցանկը <<Զինվորական ծառայություն անցնելու մասին>> ՀՀ օրենքի 15-րդ հոդվածի 2-րդ մասի պահանջներին համաձայն սահմանվել է ՀՀ Նախագահի համապատասխան հրամանագրով:
Գործող որոշման 2-րդ կետի 4-րդ ենթակետի համաձայն ձեռքբերվող ավտոմեքենաների առավելագույն գները սահմանվում են ՀՀ ֆինանսների նախարարի կողմից, միաժամանակ հստակեցման կարիք ունի այն տեղեկատվության աղբյուրը, որի համաձայն <<ավտոմեքենաների զգալի մասը, ըստ էության չի օգտագործվելու կլիմայական և ռելիեֆային բարդ պայմաններ ունեցող տարածքներում>>:

Նախագծի տեղեկանք հիմնավորման համաձայն` ծախսերը կիրականացվեն յուրաքանչյուր տարվա ՀՀ պետական բյուջեով ՀՀ պաշտպանության նախա-րարությանը նախատեսվող ընդհանուր հատկացումների uահմաններում: 



